
«Զինվորական ծառայության և զինծառայողի կարգավիճակի մասին» ՀՀ օրենքի նախագծի առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ Նախագահի աշխատակազմ
	
	

	2.
	ՀՀ արդարադատության նախարարություն
	
	

	3.
	ՀՀ արտակարգ իրավիճակների նախարարություն
	1) 9-րդ հոդվածի 5-րդ մասի <<փրկարար ծառայությունների>> բառերը փոխարինել <<փրկարարական ծառայությունների>> բառերով:

3. Նկատի  ունենալով այն հանգամանքը, որ <<Զինապարտության մասին>> և <<Զորահավաքային նախապատրաստության և զորահավաքի մասին>> ՀՀ օրենքները ուժը կորցրած են ճանաչվում, ապա անհրաժեշտ է հստակեցնել նախագծի 59-րդ հոդվածի 2-րդ մասի 6-րդ կետը, որպեսզի ապահովվի պետական ծառայության հատուկ տեսակ համարվող ոստիկանության, ազգային անվտանգության ծառայության, քրեակատարողական ծառայության և փրկարարական ծառայության կոչումների՝ պահեստազորում նույնությամբ հաշվառումը (ինչպես պետական ծառայության հատուկ տեսակ համարվող ծառայողներինը): 

Քննարկվող կետում երկիմաստություն է առաջացնում <<նրանց շնորհված հատուկ կոչումները, բացառությամբ այդ համակարգերում զինվորական ծառայություն անցած և զինվորական կոչում ունեցողների>> արտահայտությունը:
Ելնելով վերոգրյալից՝ առաջարկում ենք սույն կետը շարադրել հետևյալ խմբագրությամբ՝
<<ՀՀ ոստիկանության, ազգային անվտանգության ծառայության, քրեակատարողական ծառայության և փրկարարական ծառայության համակարգերից արձակված քաղաքացիները՝ հաշվի առնելով նրանց հատուկ կոչումները>>: Իսկ շարունակությունը՝ սկսած <<բացառությամբ>> բառից, շարադրել այլ կետի տեսքով, կամ նույն կետում՝ փակագծերի մեջ: 

4. Հաշվի առնելով այն, որ  <<Զինծառայողների և նրանց ընտանիքի անդամների սոցիալական ապահովության մասին>>  ՀՀ օրենքը  ուժը  կորցրած է ճանաչվում  և սոցիալական ապահովության որոշ հարաբերություններ կարգավորվում են քննարկվող նախագծով, ապա  առաջարկում եմ գործող <<Զինծառայողների և նրանց ընտանիքի անդամների սոցիալական ապահովության մասին>> ՀՀ օրենքի 3-րդ, 33-րդ և այլ հոդվածներում փրկարարական ծառայողների համար նախատեսված երաշխիքները ամրագրել սույն  նախագծում:
	Ընդունվել է:
Ընդունվել է մասամբ, 57-րդ հոդվածի 2-րդ մասի 6-րդ կետը խմբագրվել է:

Ընդունվել է, 73-րդ հոդվածի 1-ին մասում կատարվել է համապատասխան լրացում:

	4.
	ՀՀ տնտեսական զարգացման և ներդրումների նախարարություն
	
	

	5.
	ՀՀ ֆինանսների նախարարություն
	
	

	6.
	ՀՀ բնապահպանության նախարարություն
	Դիտողություններ և առաջարկություններ չկան:
	Ընդունվել է ի գիտություն:

	7.
	ՀՀ առողջապահության նախարարություն
	
	

	8.
	ՀՀ աշխատանքի և սոցիալական հարցերի նախարարություն
	1.Նախագծի 64-րդ հոդվածի 4-րդ մասի «և հավելավճարներից» բառերը անհրաժեշտ է հանել, քանի որ «Պետական պաշտոններ զբաղեցնող անձանց վարձատրության մասին» ՀՀ օրենքով զինծառայողների,  քրեակատարողական և փրկարար ծառայության ծառայողների համար հավելավճարներ նախատեսված չեն: 
2. Նախագծի 24-րդ հոդվածի 1-ին մասի 1-ին կետի 6-րդ ենթակետի «աշխատանքային տարիքային կենսաթոշակառու է» բառերը փոխարինել «տարիքային աշխատանքային կենսաթոշակի իրավունք տվող տարիքը լրացած անձ է» բառերով՝ համապատասխանեցնելով «Պետական կենսաթոշակների մասին» ՀՀ օրենքով գործածվող հասկացությանը: 
3. Նախագծի 66-րդ հոդվածի 7-րդ մասը խնդրահարույց է ռազմաուսումնական հաստատությունում սովորող անձանց համար, քանի որ ռազմաուսումնական հաստատություններն ավարտելուց հետո անձը մեկնում է նոր ծառայության վայր իր տանից, այլ ոչ թե ծառայության նախկին վայրից։ Ըստ այդմ, առաջարկվում է նախագծի 66-րդ հոդվածի 7-րդ մասը լրացնել հետևյալ նախադասությամբ.

«Ռազմաուսումնական հաստատություններն ավարտելուց հետո ծառայության նշանակված զինծառայողներին և նրանց ընտանիքի անդամներին սույն մասով նախատեսված դրամական օգնությունը հաշվարկվում և վճարվում է հիմք ընդունելով նրանց մշտական բնակության և ծառայության վայրերի միջև եղած հեռավորությունը:»։
4. Նախագծի 68-րդ հոդվածի 2-րդ մասի կապակցությամբ հարկ է նկատի ունենալ, որ ներկայացվող ձևակերպումների դեպքում այդ արտոնության իրավունքը կարող է ծագել արդեն 2 տարվա պարտադիր ժամկետային ծառայության ստաժի և 1 տարվա  պայմանագրային զինծառայության ստաժի առկայության դեպքում։

Մեր կարծիքով, արտոնությունը պետք է վերաբերի բացառապես պայմանագրային զինծառայության անընդմեջ 3 տարվա ստաժ ունեցող զինծառայողներին։ Ըստ այդմ, առաջարկում ենք խմբագրել դրույթը։

Միաժամանակ, հարկ է նկատի ունենալ, որ ընտանիքի անդամները սահմանված է  68-րդ հոդվածի 4-րդ մասով։ Ըստ այդմ, անհրաժեշտ է 68-րդ հոդվածի 2-րդ մասում «5-րդ» բառը փոխարինել «4-րդ» բառով։ 
5. Լրացուցիչ քննարկման կարիք ունի Նախագծի 68-րդ հոդվածի 4-րդ մասի 2-րդ կետով սահմանված՝ համատեղ բնակվելու պայմանը, երբ խոսքը վերաբերում է զոհված (մահացած) զինծառայողին։

Մասնավորապես, այն խնդրահարույց է իրավակիրառական տեսանկյունից, հաշվի առնելով այն հանգամանքը, որ որևէ մարմին չի կարող հաստատել համատեղ բնակվելու հանգամանքը, իսկ լինել հաշվառված նույն հասցեում չի նշանակում, որ փաստացի համատեղ բնակվում են նույն հասցեում։ Խնդրո առարկա է նաև այն հանգամանքը, որ անձը կարող է զոհված (մահացած) լինել, օրինակ, 1990 թվականին։ 

Միաժամանակ, զինծառայողի և ծնողի համատեղ չբնակվելու հանգամանքը կարող է պայմանավորված լինել ծառայողական անհրաժեշտությամբ (օրինակ, երբ անձը ծառայում է սահմանամերձ կամ հեռավոր զորամասերում և բնակվում է ծառայողական կամ վարձակալած բնակարանում)։

Հարկ է նաև նկատի ունենալ, որ զոհված (մահացած) զինծառայողի ծնողներին տրամադրվող սոցիալական որևէ երաշխիք պայմանավորված չէ համատեղ բնակվելու հանգամանքով։

6. Առաջարկում ենք լրացուցիչ քննարկել նախագծի 75-րդ հոդվածի 3-րդ մասի 2-րդ կետը։

Մասնավորապես, մեր կարծիքով օրենքի՝ զոհված (մահացած) զինծառայողների ընտանիքներին վերաբերող դրույթները չեն կարող վերաբերել զինծառայության ժամանակ անհայտ բացակայող ճանաչված զինծառայողներին։

Խնդրո առարկա է նաև այն հանգամանքը, որ պարտադիր պայման է սահմանվում դատական կարգով անհայտ բացակայող կամ մահացած ճանաչվելը, այնինչ հնարավոր է, որ անհայտ կորած զինծառայողների ընտանիքները չցանկանան դիմել դատարան՝ զինծառայողին անհայտ բացակայող կամ մահացած ճանաչելու համար։

Առաջարկում ենք դրույթը խմբագրել այնպես, որ զոհված (մահացած) զինծառայողների ընտանիքներին վերաբերող դրույթները տարածվեն ծառայողական պարտականությունները կատարելիս (այդ թվում՝ Հայաստանի Հանրապետության պաշտպանության մարտական գործողությունների կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ) անհայտ կորած, ինչպես նաև մահացած ճանաչված զինծառայողների ընտանիքների անդամների վրա:

7. Համաձայն ՀՀ Սահմանադրության՝ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով: Հաշվի առնելով այն հանգամանքը, որ ներկայացվող նախագծով առանձին դեպքերում բարելավվում է զինծառայողի իրավական կարգավիճակը՝ առաջարկվում է անցումային դրույթներով հստակ սահմանել այն դրույթները, որոնց տրվում է հետադարձ ուժ։

8. Նախագծի 56-րդ հոդվածի 4-րդ մասում «և երկարամյա ծառայության կենսաթոշակը հաշվարկելու համար» բառերը փոխարինել «և զինվորական կենսաթոշակի չափը հաշվարկելու համար» բառերով։

9. Նախագծի 57-րդ հոդվածի 1-ին մասի 1-ին կետը, 66-րդ հոդվածի 1-ին մասի նախաբանը  «երկարամյա ծառայության» բառերից հետո լրացնել «զինվորական» բառերով։
10. Նախագծի 66-րդ հոդվածի 9-րդ մասում «Հաշմանդամության զինվորական կենսաթոշակ ստացող նախկին զինծառայողներին» բառերը փոխարինել «Հաշմանդամության զինվորական կենսաթոշակի իրավունք ունեցող նախկին զինծառայողներին (անկախ Հաշմանդամության զինվորական կենսաթոշակ ստանալու իրավունք ունենալու հանգամանքից)» բառերով՝ հաշվի առնելով այն հանգամանքը, որ զինվորական հաշմանդամը կարող է ստանալ այլ կենսաթոշակ կամ ընդհանրապես չստանալ կենսաթոշակ։

11. Նախագծի 67-րդ հոդվածի 5-րդ մասը շարադրել հետևյալ խմբագրությամբ.

«5. Երկարամյա ծառայության կամ հաշմանդամության զինվորական կենսաթոշակ ստացող նախկին զինծառայողները, սույն օրենքի 75-րդ հոդվածի համաձայն` զինծառայողներին հավասարեցված անձինք, ինչպես նաև զինվորական ծառայության ընթացքում ձեռք բերած հիվանդության կամ ստացած խեղման կամ վնաuվածքի պատճառով զոհված (մահացած) զինծառայողի ընտանիքի անդամները բժշկական օգնությամբ ապահովվում են սույն հոդվածով սահմանված կարգով»:
12. Նախագծի 68-րդ հոդվածի 2-րդ մասում «երկարամյա ծառայության կենսաթոշակ» բառերը փոխարինել «երկարամյա ծառայության զինվորական կենսաթոշակ» բառերով:

13. Առաջարկվում է խմբագրել 74-րդ հոդվածի 3-րդ մասը՝ սահմանելով, որ զինծառայողները և նրանց ընտանիքների անդամները օգտվում են ուղեգրի գնի փոխհատուցման իրավունքից նաև այն դեպքում, եթե արձակուրդը անց են կացնում  Արցախի Հանրապետության տարածքում գտնվող հանգստյան տներում (օրինակ, կարելի է հանգստյան տների ցանկը սահմանելու իրավասությունը տալ ՀՀ պաշտպանության նախարարին կամ օգտագործել սոցիալական փաթեթի համար օգտագործվող հանգստյան տների ցանկը)։

	Ընդունվել է, 62-րդ հոդվածի 4-րդ մաս «հավելավճարներից» բառը փոխարին-վել է «լրավճարներից» բառով՝ հաշվի առնելով նշված օրենքի 32-րդ հոդվածի 6-րդ մասի դրույթները:
Ընդունվել է, 22-րդ հոդվածում կատարվել է համապատասխան փոփոխություն:

Ընդունվել է, 64-րդ հոդվածում կատարվել է համապատասխան լրացում:

Նախագծի 66-րդ հոդվածը խմբագրվել է:
Ընդունվել է, 66-րդ հոդվածի 2-րդ մասում կատարվել է փոփոխություն:

Ընդունվել է մասամբ, 66-րդ հոդվածի 4-րդ մասը խմբագրվել է:

Ընդունվել է մասամբ, Նախագծի 73-րդ հոդվածի 3-րդ մասի 2-րդ կետը խմբագրվել է, այդ թվում՝ հաշվի առնելով «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» ՀՀ օրենքի դրույթները:

Գտնում ենք, որ օրենքի նախագծի դրույթներին հետադարձ ուժ տալու անհրաժեշտությունը բացակայում է:

Ընդունվել է, 54-րդ հոդվածի 4-րդ մասում կատարվել է փոփոխություն:

Ընդունվել է, 55-րդ և 64-րդ հոդվածներում կատարվել են լրացումներ:

Ընդունվել է, 64-րդ հոդվածի 9-րդ մասում կատարվել է փոփոխություն:

Ընդունվել է մասամբ, 65-րդ հոդվածի 5-րդ մասը խմբագրվել է:
Նախագծի 66-րդ հոդվածի 2-րդ մասը խմբագրվել է:

Ընդունվել է մասամբ, 72-րդ հոդվածի 3-րդ մասը խմբագրվել է:


	9.
	ՀՀ տարածքային կառավարման և զարգացման նախարարություն
	Նախագծի 5-րդ հոդվածի 3-րդ կետի 3-րդ նախադասությունում «հանրային ծառայության» բառերից հետո լրացնել «և զբաղեցնել քաղաքական և հայեցողական պաշտոններ» բառերը:
	Գտնում ենք, որ ներկայացված օրենքով քաղաքական և հայեցողական պաշտոններ զբաղեցնող անձանց նկատմամբ նման սահմանափակման սահմանումը չի համապատասխանում ՀՀ Սահմանադրությանը:

	10.
	ՀՀ կրթության և գիտության նախարարություն
	1.Նախագծի 25-րդ հոդվածի 1-ին մասի 2-րդ կետում «նախնական (արհեստագործական)» բառերից հետո լրացնել «միջին մասնագիտական» բառերը, քանի որ միջին մասնագիտական ուսումնական հաստատություններում նույնպես իրականացվում են հիմնական կրթության հիմքով կրթական ծրագրեր: 

2. Նախագծի 25-րդ հոդվածի 2-րդ մասի 1-ին կետում «26» թիվը փոխարինել «28» թվով՝ հաշվի առնելով այն հանգամանքը, որ 18 տարեկանում ընդունված ուսանողը բժշկական մասնագի-տությունների գծով ինտեգրացված կրթական ծրագրով 6 տարի սովորելուց հետո, 3 կամ 4 տարի տևողությամբ օրդինատուրայի ծրագրով ուսումը շարունակելու պարագայում հնարավորություն չի ունենում բժիշկ-մասնագետի որակավորում ստանալու, ինչն էլ խոչընդոտ կհանդիսանա հետագայում իր մասնագիտությամբ ՀՀ պաշտպանության նախարարության կողմից նշված վայրում և պայմաններում ծառայության անցնելու համար: 

3. Նախագծի 70-րդ հոդվածի 1-ին մասի 1-ին կետում «Հայաստանի Հանրապետության կառավարության սահմանած կարգով» բառերը հանել՝ հաշվի առնելով այն հանգամանքը, որ մագիստրոսի կրթական ծրագրով ընդունելության կարգը հաստատում է կրթության պետական կառավարման լիազորված մարմինը՝ համաձայն «Բարձրագույն և հետբուհական մասնագիտական կրթության մասին» ՀՀ օրենքի 14-րդ հոդվածի 4-րդ մասի: 

4. Նախագծի 70-րդ հոդվածի 2-րդ մասի 2-րդ կետում «երեք» բառից հետո լրացնել «ուսումնական» բառը, քանի որ բանակից զորացրված ուսանողի կարգավիճակով մագիստրատուրայի կրթական ծրագրով ընդունելության արդյունքները ՀՀ կրթության և գիտության նախարարությունն ամփոփում է օգոստոս ամսվա վերջին, և 3 տարի առաջ հուլիս ամսին զորացրված դիմորդը հնարավորություն չի ունենա մասնակցելու բարձրագույն ուսումնական հաստատություններում անվճար տեղերի մրցույթին: 


	Նախագծի 25-րդ հոդվածը հանվել է:

Նախագծի 25-րդ հոդվածը հանվել է:

Ընդունվել է, 68-րդ հոդվածը խմբագրվել է:

Նախագծի 68-րդ հոդվածը խմբագրվել է: 

	11.
	ՀՀ ոստիկանություն 
	1.Օրենքի նախագծի 3-րդ հոդվածում սահմանված է այն անձանց շրջանակը, ովքեր համարվելու են զինծառայողներ: Ընդ որում, նախագիծը զինծառայող է համարել բացառապես ՀՀ զինված ուժերում և այլ զորքերում զինվորական ծառայություն անցնող անձանց՝ դուրս թողնելով այդ շրջանակից ոստիկանության և ազգային անվտնագության մարմինների մյուս ծառայողներին: «Զինծառայողների և նրանց ընտանիքների անդամների սոցիալական ապահովության մասին» ՀՀ գործող օրենքի 2-րդ հոդվածը նշված հասկացությունը սահմանում է առավել լայն, ըստ որի՝ զինծառայող են համարվում ՀՀ պաշտպանության, ներքին գործերի, ազգային անվտանգության հանրապետական գործադիր մարմինների  համակարգի հրամանատարական և շարքային անձնակազմի ծառայողները: Հաշվի առնելով ոստիկանության ծառայողների կողմից իրականացվող գործառույթների առանձնահատկությունները (մասնավորապես՝ վերջիններիս անմիջական մասնակցությունը ռազմական և արտակարգ դրությունների իրավական ռեժիմների ապահովման գործընթացին)՝ գտնում ենք, որ նախագծով՝ զինծառայողների հասկացության նման շրջանակը հիմնավորված չէ: Բացի այդ, ոստիկանության ծառայողների սոցիալական ապահովության հարցերը ներկայումս կարգավորվում են «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքով և դրանից բխող համապատասխան օրենսդրական ակտերով՝ զինծառայողների համար սահմանված ընդհանուր կարգով: Ելնելով վերոգրյալից՝  առաջարկվում է «Զինվորական ծառայության և զինծառայողի կարգավիճակի մասին» ՀՀ օրենքի նախագծում զինծառայողի հասկացության մեջ ներառել նաև ոստիկանության ծառայողներին: 

2. Օրենքի նախագծի 32-րդ հոդվածի 2-րդ մասի 2-րդ կետում «վարույթ» բառը առաջարկվում է փոխարինել «հետապնդում» բառով:

3. 38-րդ հոդվածի 3-րդ կետում «քրեական գործ հարուցված» բառերը փոխարինել «իր նկատմամբ քրեական հետապնդում իրականացվելու» բառերով: 


	Ընդունվել է, 73-րդ հոդվածը լրացվել է նոր 1-ին մասով:

Ընդունվել է, 30-րդ հոդվածի 2-րդ մասի 2-րդ կետում կատարվել է փոփոխություն:

Ընդունվել է, 36-րդ հոդվածի 3-րդ կետում կատարվել է փոփոխություն:

	12.
	ՀՀ ազգային անվտանգության ծառայություն
	1. Նախագծի 2-րդ հոդվածի 2-րդ մասում և 5-րդ հոդվածի 4-րդ մասի 1-ին կետում «շարքային» բառից հետո լրացնել «և կրտսեր ենթասպայական» բառերը:
2. Նախագծի 6-րդ հոդվածի 1-ին մասի 1-ին կետում «պահեստազորային» բառից հետո լրացնել «զինվորական» բառը:

3. Նախագծի 17-րդ հոդվածի 3-րդ մասում «27-րդ հոդվածի» բառերից հետո լրացնել «10-րդ մասի» բառերը:

4. Նախագծի 25-րդ հոդվածի 1-ին մասի 1-ին կետում «Հայաստանի Հանրապետության պաշտպանության նախարարության» բառերից հետո լրացնել «կամ Հայաստանի Հանրապետության ազգային անվտանգության բնագավառի լիազոր պետական կառավարման մարմնի» բառերը:

5. Նախագծի 30-րդ հոդվածում նախատեսել նաև կրտսեր ենթասպայական կազմի զինծառայողների արձակուրդի և բուժման մեջ գտնվելու, իսկ 31-րդ հոդվածում՝ զինվորական ծառայությունից արձակելու վերաբերյալ դրույթներ:

6. Նախագծի 42-րդ հոդվածի 1-ին մասի 7-րդ և 8-րդ կետերը կրկնվում են:
7. Նախագծի 67-րդ հոդվածի վերնագրում «զինծառայողների» բառից հետո լրացնել «և նրանց ընտանիքի անդամների» բառերը:


	Ընդունվել է 2-րդ հոդվածի մասով, քանի որ 5-րդ հոդվածում խոսքը գնում է շարքային կազմի պարտադիր զինվորական ծառայության զորակոչի մասին:
Ընդունվել է:

Նախագծի 17-րդ հոդվածը խմբագրվել է:

Ընդունվել է, 22-րդ հոդվածի 3-րդ մասի 1-ին կետում կատարվել է լրացում:

Նշված հոդվածները վերաբերում են պարտադիր զինծառայողներին և տարածվում են նաև կրտսեր ենթասպայական կազմի վրա:
Ընդունվել է, կրկնությունը վերացվել է:

Ընդունվել է մասամբ, 65-րդ հոդվածի 1-ին մասը խմբագրվել է: 

	13.
	ՀՀ ազգային անվտանգության խորհրդի քարտուղար
	Դիտողություններ և առաջարկություններ չկան:
	Ընդունվել է ի գիտություն:

	14.
	ՀՀ մարդու իրավունքների պաշտպան 
	1.Նախագծի 1-ին հոդվածով սահմանվել է օրենքի կարգավորման առարկան: Ամրագրվել է, որ օրենքը կարգավորում է <<պարտադիր և պայմանագրային զինվորական ծառայության (…) հետ կապված հարաբերությունները>>: 

Նկատի ունենալով, որ Նախագծի 5-րդ հոդվածով ամրագրվել են ժամկետային, պահեստազորային և զորահավաքային զինվորական ծառայության տեսակները՝ առաջարկվում է կամ ներառել զինվորական ծառայության բոլոր տեսակները օրենքի կարգավորման առարկայի մեջ, կամ Նախագծի 1-ին հոդվածում <<պարտադիր և պայմանագրային>> բառերը հանել:

2. Նախագծի 3-րդ հոդվածի երկրորդ նախադասությունում <<համապատասխան>> բառը փոխարինել <<Հայաստանի Հանրապետության միջազգային>> բառերով: Առաջարկը պայմանավորված է Նախագծի և <<Միջազգային պայմանագրերի մասին>> ՀՀ օրենքում ամրագրված եզրույթների միասնականության ապահովման անհրաժեշտությամբ: 

3. Նախագծի 4-րդ հոդվածի 1-ին մասում հարգելու, բառից հետո լրացնել  խտրականության արգելքի, բառերը:

4. Նախագծի 4-րդ հոդվածի 2-րդ մասի 4-րդ կետում առաջարկվում է <<ներգրավվելու>> բառը փոխարինել <<կանչվելու>> բառով: Առաջարկը պայմանավորված է Նախագծի 3-րդ հոդվածի 2-րդ մասի 1-ին կետի և նշված դրույթում օգտագործվող եզրույթների միասնականության ապահովման անհրաժեշտությամբ:

5. Նախագծի 4-րդ հոդվածի 3-րդ մասում առաջարկվում է << սույն օրենքի 6-րդ հոդվածի 1-ին մասի 3-րդ կետում նշված կարգով զինվորական ծառայության մեջ ներգրավվելու>> բառերը փոխարինել <<սույն օրենքի 6-րդ հոդվածի 1-ին մասի 3-րդ կետի հիման վրա որպես կուրսանտ գրանցվելու>> բառերով:

6. Նախագծի 7-րդ հոդվածում ավելացնել հետևյալ բովանդակությամբ 3-րդ մաս՝ «Սույն հոդվածի 2-րդ մասի 1-ին և 2-րդ կետերով նախատեսված դեպքերում նշված ժամկետները հաշվարկվում են զինվորական ծառայության ժամկետում, եթե հետագայում նշված անձինք ձեռք են բերել արդարացվածի կարգավիճակ»: Առաջարկում ենք նաև Նախագծի 58-րդ հոդվածի 5-րդ մասից հանել «Անհիմն դատապարտված և» բառերը:
7. Նախագծի 7-րդ հոդվածի 2-րդ մասի 5-րդ կետը շարադրել հետևյալ խմբագրությամբ. սույն օրենքի խախտմամբ պայմանագրային զինվորական ծառայություն անցած լինելու ժամանակահատվածը:: 

8. Նախագծի 8-րդ հոդվածի 2-րդ մասը սահմանում է. <<Զինծառայողների իրավունքները և պարտականությունները, այդ թվում` ընտրական իրավունքն ու հանրաքվեներին մասնակցության կարգը, կարգապահական իրավունքը և կարգապահական պատասխանատվությունը, դրամական և այլ ապահովությունը, սոցիալական ու այլ երաշխիքները սահմանվում են օրենքով:>> Մինչդեռ՝ Նախագծի 14-րդ գլուխը ներառում է զինծառայողների սոցիալական երաշխիքների, այդ թվում՝ դրամական ապահովության վերաբերյալ հիմնական կարգավորումները: 

9. Նախագծի 9-րդ հոդվածի 4-6-րդ մասերում օգտագործվում է <<հիմնական պաշտոններ>> բառերը: Նկատի ունենալով, որ նույն հոդվածում հստակ սահմանված են զինվորական ծառայության պաշտոնների կազմերը և խմբերը, անհասկանալի է <<հիմնական պաշտոն>> հասկացության բովանդակությունը: 
Առաջարկվում է Նախագծի 9-րդ հոդվածի 4-6-րդ մասերում <<հիմնական>> բառերը հանել կամ Նախագծով հստակեցնել, թե որոնք են հանդիսանում զինվորական ծառայության առանձին խմբերում ընդգրկվող հիմնական պաշտոնները: 

10. Նախագծի 16-րդ հոդվածը համապատասխանեցնել ՀՀ Սահմանադրությանը և նշել, որ բարձրագույն սպայական կազմի զինվորական կոչումները շնորհում է Հայաստանի Հանրապետության Նախագահը՝ վարչապետի առաջարկությամբ: 

11. Նախագծի 17-րդ հոդվածի 4-րդ մասի առաջին նախադասությունը շարադրել հետևյալ խմբագրությամբ․ Զինապարտի բժշկական փորձաքննության արդյունքներով սույն հոդվածի 3-րդ մասում նշված հանձնաժողովների կողմից տրվում է զինապարտի առողջական վիճակի վերաբերյալ եզրակացություն, որը կազմված է ներածական, նկարագրական, պատճառաբանական և եզրափակիչ մասերից։ Եզրակացությունն առնվազն ներառում է զինապարտի առողջական վիճակի ամփոփ նկարագրությունը, զինապարտի պիտանիության աստիճանը զինվորական ծառայությանը, նրա առողջական վիճակին հակացուցված զինվորական ծառայության պայմանները, զինվորական ծառայության պիտանիության որոշման իրավական հիմքերը, եզրակացության բողոքարկման կարգն ու ժամկետները::

Առաջարկվում է նշված պահանջները սահմանել նաև Նախագծի 30-րդ հոդվածի 10-րդ մասով ամրագրված ռազմաբժշկական փորձաքննության արդյունքներով կենտրոնական ռազմաբժշկական հանձնաժողովի կողմից կայացվող եզրակացությունների համար: 
12. Նախագծի 17-րդ հոդվածի 4-րդ մասի 1-ին կետը շարադրել հետևյալ կերպ. «Պիտանի է զինվորական ծառայության կամ ռազմաուսումնական հաստատությունում ուսանելու համար, ենթակա է վարժական հավաքի»:
13․ Նախագծի 17-րդ հոդվածի 7-րդ մասի համաձայն զինապարտն իրավունք ունի օրենքով սահմանված կարգով բողոքարկել իր առողջական վիճակի վերաբերյալ տրված եզրակացությունը։

Անհասկանալի է, թե որ օրենքի մասին է խոսքը, այն պարագայում, երբ, Նախագծում, օրինակ, բացակայում է զինվորական կոմիսարիատին կից բժշկական հանձնաժողովի եզրակացության բողոքարկման կարգի և ժամկետների վերաբերյալ կարգավորումները։ Եթե խոսքը վերաբերում է <<Վարչարարության հիմունքների և վարչական վարույթի մասին>> ՀՀ օրենքին, ապա անհրաժեշտ է նկատի ունենալ նշված օրենքի 74-րդ հոդվածի կարգավորումները, որի համաձայն՝ վարչական բողոք բերելը կասեցնում է բողոքարկվող վարչական ակտի կատարումը։

Նախագծի 27-րդ հոդվածում սահմանված է միայն կենտրոնական բժշկական հանձնաժողովների կողմից տրված եզրակացությունների բողոքարկման կարգ։ Նշված հոդվածի 4-րդ մասի 4-րդ կետի համաձայն՝ հանրապետական զորակոչային հանձնաժողովը քննարկում է տեղական կամ մարզային (Երևանի քաղաքային) զորակոչային, ինչպես նաև կենտրոնական բժշկական հանձնաժողովների գործունեության կամ կայացրած որոշումների (տրված եզրակացությունների) վերաբերյալ ներկայացված բողոքները։ Նույն հոդվածի 5-րդ մասը սահմանում է, որ տեղական կամ մարզային (Երևանի քաղաքային) զորակոչային, ինչպես նաև կենտրոնական բժշկական հանձնաժողովների գործունեության կամ կայացրած որոշումների (տրված եզրակացությունների) վերաբերյալ բողոքների ներկայացումը` մինչև այդ որոշումների (տրված եզրակացությունների) վերանայումը, չի կասեցնում դրանց կատարումը: 

14. Նախագծի 19-րդ հոդվածի 3-րդ մասում և 32-րդ հոդվածի 2-րդ մասի 2-րդ կետում «քրեական վարույթ» բառերը փոխարինել «քրեական հետապնդում» բառերով: Առաջարկում ենք նաև Նախագծի 42-րդ հոդվածի 1-ին մասի 4-րդ կետում <<քրեական գործ>> բառերը փոխարինել <<քրեական հետապնդում>> բառերով:
15. Նախագծի 21-րդ հոդվածի 1-ին մասի համաձայն շարքային կազմի պարտադիր զինվորական ծառայությունից ազատվում է այն քաղաքացին` ով մինչև Հայաստանի Հանրապետության քաղաքացիություն ընդունելը (նաև որպես Հայաստանի Հանրապետության երկքաղաքացի) ոչ պակաս, քան 12 ամիս ծառայել է այլ պետության զինված ուժերում կամ այլ պետությունում ոչ պակաս, քան 18 ամիս անցել է այլընտրանքային ծառայություն:
Առաջարկվում է Հայաստանի Հանրապետության քաղաքացիություն ընդունած այլ պետության քաղաքացու պարտադիր զինվորական ծառայության զորակոչի ենթակա լինելու հարցը որոշելիս ՀՀ օրենսդրությամբ ամրագրել և տարբերակված մոտեցում ցուցաբերել Հայաստանի Հանրապետության քաղաքացիություն ընդունած ու Հայաստանի Հանրապետությունում մշտական բնակություն ունեցող այլ պետության քաղաքացու և Հայաստանի Հանրապետության քաղաքացիություն ընդունած, սակայն մշտական բնակություն չունեցող օտարերկրյա քաղաքացիների միջև։ 
16. Նախագծի 26-րդ հոդվածի 1-ին մասի 5-րդ կետով սահմանվում է, որ շարքային կազմի պարտադիր զինվորական ծառայության հայտարարված զորակոչի ժամանակ բնակության վայրին մոտ գտնվող զորամասում ծառայելու արտոնությունից օգտվում է այն քաղաքացին, ում մեկ ծնողը մահացած է և այդ քաղաքացին ընտանիքի միակ զավակն է, կամ ընտանիքի մյուս զավակներն անչափահաս են, կամ ընտանիքի մյուս զավակները չափահաս են և ունեն հաշմանդամություն կամ գտնվում են պարտադիր զինվորական ծառայության մեջ: Իսկ Նախագծի 24-րդ հոդվածի 1-ին մասի 1-ին կետի «բ» ենթակետով սահմանվում է, որ շարքային կազմի պարտադիր զինվորական ծառայության հայտարարված զորակոչից ընտանեկան պայմաններից ելնելով տարկետում տրվում է այն քաղաքացուն, ով ունի 65 տարին լրացած կամ առաջին խմբի հաշմանդամություն ունեցող կամ երկրորդ խմբի հաշմանդամություն (որը սահմանվել է ինքնասպասարկման ապահովման ունակության երկրորդ աստիճանի կենսագործունեության սահմանափակման հիմքով) ունեցող կամ դատարանի վճռով անգործունակ ճանաչված ծնողներ (միայնակ ծնող), եթե ծնողները (միայնակ ծնողը) ունեն այլ զավակ, ով անչափահաս է, կամ ունի հաշմանդամության խումբ կամ դատարանի վճռով ճանաչված է անգործունակ, կամ գտնվում է պարտադիր զինվորական ծառայության մեջ:
Պետք է նշել, որ տվյալ պարագայում շարքային կազմի պարտադիր զինվորական ծառայության հայտարարված զորակոչի ժամանակ բնակության վայրին մոտ գտնվող զորամասում ծառայելու արտոնություն կամ հայտարարված զորակոչից ընտանեկան պայմաններից ելնելով տարկետում տրամադրելու համար տարբերակող հանգամանք է ոչ թե ընտանիքի չափահաս այլ զավակի գործունակ կամ դատարանի վճռով անգործունակ ճանաչված լինելու հանգամանքը, այլ զորակոչիկի ծնողների գործունակ կամ դատարանի վճռով անգործունակ լինելու հանգամաքը: 
17․ Նախագծի 26-րդ հոդվածի 2-րդ մասով միևնույն զորամասում ծառայելու արտոնություն է սահմանված այն զորակոչիկների համար, ովքեր զորակոչվում են միևնույն զորակոչի ընթացքում: 

Առաջարկում ենք Նախագծի 26-րդ հոդվածի 2-րդ մասում լրացնել նոր նախադասություն հետևյալ խմբագրությամբ. Երկկողմանի ծնողազուրկ կամ չորս և ավելի երեխաներ ունեցող ծնողների զավակ հանդիսացող, ինչպես նաև ընտանիքների անապահովության գնահատման համակարգում հաշվառված ընտանիքի զավակ հանդիսացող և պարտադիր զինվորական ծառայության զորակոչվող եղբայրը, իր ցանկությամբ, ծառայության է զորակոչվում պարտադիր ժամկետային զինվորական ծառայության մեջ գտնվող եղբոր զորամաս, եթե վերջինիս պարտադիր զինվորական ծառայության մեջ գտնվելու ժամկետը չի գերազանցում 18 ամիսը:: 

18. Նախագծի 31-րդ հոդվածի 4-րդ մասի համաձայն՝ առողջական վիճակի պատճառով պարտադիր զինվորական ծառայությունից վաղաժամկետ արձակված զինապարտները վերափորձաքննության արդյունքներով պիտանի ճանաչվելու դեպքում շարունակում են զինվորական ծառայությունն անկախ այն հանգամանքից, թե որքան ժամանակ են ծառայել: Նույն հոդվածի 5-րդ մասի համաձայն՝ ընտանեկան պայմաններից ելնելով պարտադիր զինվորական ծառայությունից արձակված և պահեստազորում հաշվառված շարքային կազմի նախկին պարտադիր զինծառայողները զինվորական ծառայությունից արձակվելու հիմք հանդիսացած հանգամանքները վերանալու դեպքում շարունակում են զինվորական ծառայությունը, եթե նրանց չծառայած ժամկետը գերազանցում է 18 ամիսը: Արդյունքում ստացվում է, որ երկու դեպքում էլ զինծառայողը պիտանի է զինվորական ծառայությանը և առկա չէ ընտանեկան դրությամբ պայմանավորված այնպիսի հիմք, որի առկայության դեպքում նրանք պետք է ազատվեն զինվորական ծառայությունից, սակայն մի դեպքում զինծառայողի չծառայած ժամկետը պետք է գերազանցի 18 ամիս, իսկ մյուս դեպքում պայման սահմանված չէ և անգամ այն դեպքում, երբ առողջական վիճակի պատճառով զինված ուժերից արձակված զինապարտն ունենա 1 ամիս և ավելի քիչ ժամկետ չծառայած, ապա պետք է շարունակի ծառայությունը: 

Առաջարկում ենք Նախագծի 4-րդ մասում չծառայած ժամկետը բառերից հետո լրացնել. , եթե նրանց չծառայած ժամկետը գերազանցում է 18 ամիսը: բառերը: 

19. Նախագծի 31-րդ հոդվածի 4-րդ մասի բովանդակության համաձայն՝ զինվորական ծառայության ընթացքում առողջական վիճակի պատճառով խաղաղ պայմաններում զինվորական ծառայության համար ոչ պիտանի ճանաչված և պարտադիր զինվորական ծառայությունից արձակված ու պահեստազորում հաշվառված քաղաքացիները 3 տարին մեկ անգամ ենթակա են բժշկական վերափորձաքննության, որի արդյունքներով պարտադիր զինվորական ծառայության համար պիտանի կամ սահմանափակումով պիտանի ճանաչվելու դեպքում` շարքային կազմի նախկին պարտադիր զինծառայողները` մինչև 27 տարին լրանալը, իսկ սպայական կազմի նախկին պարտադիր զինծառայողները` մինչև 35 տարին լրանալը, սույն օրենքով սահմանված կարգով զորակոչի միջոցով ուղարկվում են շարունակելու պարտադիր զինվորական ծառայության չծառայած ժամկետը: 

Պետք է նշել, որ Նախագծի 23-րդ հոդվածի 4-րդ մասի բովանդակության համաձայն՝ առողջական վիճակի պատճառով համապատասխան տարկետումներ ստանալուց հետո պարտադիր զինվորական ծառայությունից ազատված և պահեստազորում հաշվառված քաղաքացին մինչև 27 տարին լրանալը ենթակա է բժշկական վերափորձաքննության` 5 տարին մեկ անգամ: Բժշկական վերափորձաքննության արդյունքներով պարտադիր զինվորական ծառայության համար պիտանի կամ սահմանափակումով պիտանի ճանաչված քաղաքացին ենթակա է պարտադիր զինվորական ծառայության զորակոչի` ընդհանուր հիմունքներով: Անհասկանալի է նման տարբերակում դնելու անհրաժեշտությունը, հատկապես, որ գործող օրենսդրությամբ այս հարցում միասնական մոտեցում էր տրված: Այս կապակցությամբ անհրաժեշտ է նշել, որ 3 տարին մեկ անգամ բժշկական վերափորձաքննության ենթարկելը կարող է համարվել, որ անձը խաղաղ պայմաններում ոչ պիտանի ճանաչվելու և պահեստազորում հաշվառվելու փոխարեն ժամանակավորապես ոչ պիտանի է ճանաչվել զինվորական ծառայության համար և 3 տարի ժամկետով տարկետում ստացել: Բացի այդ, գործող օրենսդրությամբ վերափորձաքննության ժամկետը նախատեսված է 5 տարի: 

Առաջարկում ենք Նախագծի 31-րդ հոդվածի 4-րդ մասում «3» թիվը փոխարինել «5» թվով: 

20. Նախագծի 33-րդ հոդվածում լրացնել 5-րդ մաս՝ հետևյալ բովանդակությամբ. Պայմանագիր կնքելը մերժելու դեպքում պետական լիազոր մարմինը պարտավոր է այդ մասին եռօրյա ժամկետում գրավոր ծանուցել քաղաքացուն՝ նշելով մերժման հիմքերը և պատճառները: 

21. Նախագծի 37-րդ հոդվածի 6-րդ մասի 4-րդ կետում հանել «հարազատ» բառը: 

22. Նախագծի 42-րդ հոդվածի 1-ին մասի 7-րդ և 8-րդ կետով սահմանվում է միևնույն դրույթը, այն է՝ «սույն օրենքի 46-րդ հոդվածով նախատեսված դեպքերում»:
23․Նախագծի 43-րդ հոդվածի 1-ին մասի 6-րդ կետի բովանդակությունից երևում է, որ Նախագծի 42-րդ հոդվածի 1-ին մասի 8-րդ կետով պետք է սահմանվի՝ սույն օրենքի 47-րդ հոդվածով նախատեսված դեպքերում»: Առաջարկում ենք շտկել վերը նշված տեխնիկական վրիպակը: 

24. Նախագծի 46-րդ հոդվածի 3-րդ մասում առաջարկում ենք «(փրկարարական ծառայող)» բառերը հանել:
25. Նախագծի 57-րդ հոդվածի 3-րդ մասում «յուրաքանչյուր լրիվ չծառայած տարվա դիմաց» արտահայտությունից հետո լրացնել «(ռազմաուսումնական հաստատություն ավարտած զինծառայողի դեպքում` մինչև հետուսումնական 10 տարին լրանալը)» բառերով:
26. Նախագծի 74-րդ հոդվածի 2-րդ մասում պետք է նշել, որ ռադիոյի մալուխային հեռարձակում շուրջ երեք տարի է՝ ՀՀ տարածքում չի իրականացվում, հետևաբար ՀՀ որևէ քաղաքացու համար սահմանված չէ ռադիոյի բաժանորդային վարձավճար: 

27. Նախագծի 68-րդ հոդվածով սահմանվել է զինծառայողների բնակարանային ապահովության հետ կապված իրավակարգավորումները: Հայաստանի Հանրապետության զինված ուժերի ամենախոցելի սոցիալական հիմնախնդիրներից է զինծառայողների և նրանց ընտանիքների անդամների բնակարանային ապահովման իրավունքի իրացումը:
Առաջարկում ենք վերանայել զինվորական ծառայություն անցնող պայմանագրային զինծառայողների բնակարանային ապահովման իրավունքի իրացման մեխանիզմները։
Հաշվի առնելով զինծառայողների բնակարանային ապահովման խնդիրները ժամանակին լուծելու կարևորությունը՝ առաջարկում ենք արտասահմանյան երկրների փորձի ուսումնասիրության հիման վրա քննարկել Հայաստանի Հանրապետության զինված ուժերում զինվորական ծառայություն անցնող պայմանագրային զինծառայողների բնակարանային ապահովության կուտակային-հիփոթեքային համակարգ ներդնելու հնարավորության հարցը։ 

 
	Ընդունվել է, 1-ին հոդվածը խմբագրվել է:
Փոփոխություն կատարելու անհրաժեշ-տությունը բացակայում է:

Ընդունվել է:

Ընդունվել է:

Ընդունվել է:

Ընդունվել է, հոդվածը լրացվել է 4-րդ մասով:

Ընդունվել է, 56-րդ հոդվածի 5-րդ մասը խմբագրվել է:

Ընդունվել է:

Ընդունվել է, 2-րդ մասը խմբագրվել է:

Նախագծի 9-րդ հոդվածում օգտագործվող հասկացությունները կիրառվում են <<Հանրային ծառայության մասին>> և <<Պետական պաշտոններ զբաղեցնող անձանց վարձատրության մասին>> ՀՀ օրենքներին համապատասխան:

Ընդունվել է:

Ընդունվել է մասամբ, 17-րդ հոդվածը խմբագրվել է:

Ընդունվել է մասամբ, նախագծի 30-րդ հոդվածի 10-րդ մասը խմբագրվել է:
Ընդունվել է մասամբ, կետը խմբագրվել է:
Նախագծի 17-րդ և 25-րդ հոդվածները խմբագրվել են:

Ընդունվել է, 19-րդ հոդվածի 3-րդ մասում, 30-րդ հոդվածի 2-րդ մասի 2-րդ կետում և 40-րդ հոդվածի 1-ին մասի 4-րդ կետում կատարվել են փոփոխություններ:

Գտնում ենք, որ տարբերակված մոտեցում կիրառելու իրավական հիմքեր չկան:

Նախագծի 26-րդ (նախկին 28-րդ) հոդվածը խմբագրվել է:

Առաջարկությունը մասամբ իրացվել է 26-րդ (նախկին 28-րդ) հոդվածի 4-րդ մասում:

Ընդունվել է մասամբ, 29-րդ հոդվածի 4-րդ և 5-րդ մասերում նախատեսվել է չծառայած ժամկետը 6 ամիսը գերազանցելու դեպքում զինվորական ծառայությունը շարունակելու պայմանը:

Չի ընդունվում, քանի որ 23-րդ հոդվածի 4-րդ մասում խոսքը գնում է պարտադիր զինվորական ծառայություն չանցած անձանց մասին, իսկ 29-րդ հոդվածի 4-րդ մասում նշված անձինք արդեն իսկ որոշակի ժամկետով անցել են պարտադիր զինվորական ծառայություն:

Ընդունվել է մասամբ, համապա-տասխան լրացում է կատարվել 30-րդ հոդվածում:
Ընդունվել է, 35-րդ հոդվածի 6-րդ մասի 4-րդ կետը խմբագրվել է:
Ընդունվել է, 40-րդ հոդվածի 1-ին մասի կրկնվող 8-րդ կետը հանվել է:

Ընդունվել է, 41-րդ հոդվածի 1-ին մասի կրկնվող 6-րդ կետը հանվել է:

Ընդունվել է, 44-րդ հոդվածի 3-րդ մասը խմբագրվել է:
Ընդունվել է մասամբ, 55-րդ հոդվածի 3-րդ մասը խմբագրվել է:

Ընդունվել է, 72-րդ հոդվածի 2-րդ մասը խմբագրվել է:

Ընդունվել է մասամբ, 66-րդ հոդվածի 2-րդ մասը խմբագրվել է:

